ՏԵՂԵԿԱՆՔ-ՀԻՄՆԱՎՈՐՈՒՄ
«ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

1. Նախագծի ընդունման անհրաժեշտությունը.

Երևան քաղաքի Մալաթիա-Սեբաստիա վարչական շրջանի հ․77 մանկապարտեզի հիմնանորոգման աշխատանքների ձեռքբերման նպատակով՝ Երևանի քաղաքապետարանի և «ԱԳԱՐԱԿ» ԲԲ ընկերության միջև 2022 թվականի հունիսի 24-ին կնքված կապալային աշխատանքների կատարման N «ԵՔ-ԲՄԱՇՁԲ-22/74» ծածկագրով գնման ընթացակարգի հաղթող ճանաչված մասնակցի կողմից հրավերի պահանջներին համապատասխան ներկայացվել է ծավալաթերթ-նախահաշիվը, որում սահմանված ծավալաթերթ-նախահաշվով Երևան քաղաքի Մալաթիա-Սեբաստիա վարչական շրջանի հ․77 մանկապարտեզում նախատեսված չեն եղել հակահրդեհային ազդանշանային համակարգի, սանհանգույցներում միջնորմերի իրականացման աշխատանքները և աշխատանքների որակի բարձրացման համար անհրաժեշտ է կատարել ծավալաթերթ-նախահաշվի թիվ 1 Հավելվածի «հարդարման աշխատանքներ» բաժնի որոշ աշխատանքների ծավալների ավելացում, ինչպես նաև պլաստմասե կախովի առաստաղների նախատեսված ծավալի որոշ մասի փոխարինում՝ 9,5մմ հաստությամբ գիպսոստվարաթղթով։
Սույն թվականի հուլիսի 24-ին Երևանի քաղաքապետարանի և «ԱԳԱՐԱԿ» բաց բաժնետիրական ընկերության միջև 2022 թվականի հունիսի 24-ին կնքված կապալային աշխատանքների կատարման N «ԵՔ-ԲՄԱՇՁԲ-22/74» ծածկագրով գնման պայմանագրի աշխատանքների կատարման ժամկետը ավարտվել է և ընկերության կողմից սահմանված ժամկետում չի ներկայացվել 10 տոկոսի շրջանակում՝ աշխատանքների կատարման վերջնաժամկետի ավելացման դիմում:
Հաշվի առնելով վերոգրյալը և հիմք ընդունելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված N 1 հավելվածի 57-րդ կետը և այն հանգամանքը, որ Երևան քաղաքի «Մալաթիա-Սեբաստիա վարչական շրջանի հ․77 մանկապարտեզի հիմնանորոգման աշխատանքների ձեռքբերման նպատակով՝ Երևանի քաղաքապետարանի և «ԱԳԱՐԱԿ» ԲԲ ընկերության հետ 2022 թվականի հունիսի 24-ին կնքված կապալային աշխատանքների կատարման N «ԵՔ-ԲՄԱՇՁԲ-22/74» ծածկագրով գնման պայմանագրում, ծավալաթերթ-նախահաշվի թիվ 1 Հավելվածի «հարդարման աշխատանքներ» բաժնի որոշ աշխատանքներ նախատեսված չեն եղել, ուստի նախագծով առաջարկվում է  թույլատրել Երևանի քաղաքապետարանին՝ Երևան քաղաքի Մալաթիա-Սեբաստիա վարչական շրջանի հ․77 մանկապարտեզի հիմնանորոգման աշխատանքների գնման պայմանագրում կատարել փոփոխությունները:
Նախագծով առաջարկվող ծավալների ավելացման դեպքում 2022 թվականի հունիսի 24-ին կնքված կապալային աշխատանքների կատարման N «ԵՔ-ԲՄԱՇՁԲ-22/74» ծածկագրով պայմանագրի արժեքը կազմում է՝ 359126.217 հազ. դրամ:
2. Նախագծի մշակման գործընթացում ներգրավված ինստիտուտներն և անձինք.
Նախագիծը մշակվել է Երևանի քաղաքապետարանի աշխատակազմի կողմից:
3. ՀՀ պետական և տեղական ինքնակառավարման մարմնի բյուջեներում եկամուտների և ծախսերի ավելացման կամ նվազեցման վերաբերյալ.
«Գնման պայմանագրում փոփոխություններ կատարելու թույլտվություն տալու մասին» Հայաստանի Հանրապետության կառավարության որոշման ընդունմամբ՝ ՀՀ պետական և տեղական ինքնակառավարման մարմնի բյուջեներում եկամուտների և ծախսերի  էական ավելացում կամ նվազեցում չի նախատեսվում:
4. Նախագծի ընդունման առնչությամբ ընդունվելիք այլ իրավական ակտերի ընդունման կամ դրանց անհրաժեշտության բացակայության մասին.
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Հայաստանի Հանրապետության կառավարության որոշման նախագիծը չի բխում ռազմավարական փաստաթղթերից:














